
ABSTRAK 

Penyelidikan ini bertujuan untuk mereka bentuk sebuah alat bantu mengajar untuk 

kanak-kanak Autisme. Produk yang dihasilkan menekankan kepentingan 

pembangunan kemahiran komunikasi dan dapat fokus kepada setiap arahan yang 

diberikan. Autisme merupakan sindrom tingkah laku yang unik iaitu satu masalah 

gangguan persepsi, tahap kognitif  yang rendah dan kemahiran komunikasi yang 

lemah. Pelbagai kaedah digunakan untuk membantu kanak- kanak autisme 

menumpukan perhatian terhadap pengajaran yang disampaikan oleh guru-guru. 

Namun begitu, masih belum terdapat sukatan pengajaran khas atau modul 

pembelajaran untuk kanak- kanak autisme. Justeru itu, penyelidikan berbentuk 

observasi dengan penyediaan “Personas Blue Print”  telah dibuat supaya hasil dapatan 

kajian yang tepat dapat diperolehi. Seterusnya produk yang praktikal dapat direka 

untuk meningkatkan mutu pengajaran dan pembelajaran kanak-kanak autisme yang 

berumur lima hingga lapan tahun.  

 

Kata Kunci: “Autisme”, “menumpukan perhatian”, “Personas Blue Print”,“Observasi” 

BAB 1 

1.0 PENGENALAN KAJIAN 

 Bab ini menerangkan perkara-perkara fundamental penyelidikan yang 

merangkumi latar belakang kajian, skop kajian dan kemudiannya membincangkan 

secara khusus permasalahan dan persoalan kajian.  

 

1.1 LATAR BELAKANG  KAJIAN 

 Autisme berasal dari istilah Yunani. Menurut Razhiyah (2008), Autisme 

berasal dari perkataan autos iaitu diri sendiri dan isme yang bermaksud aliran. Jadi 

dalam erti kata lain kanak-kanak autisme diertikan sebagai kanak-kanak yang berada 

dalam dunianya sendiri. Oleh sebab itu, jika kita lihat kanak-kanak ini sukar didekati 

dan berkomunikasi secara verbal. Kanak-kanak autisme juga sukar untuk didekati 

kerana sikapnya yang suka untuk bersendirian. Autisme merupakan salah satu 

daripada kecacatan yang kadangkala dipanggil “pervasive developmental disorders”  

ataupun “Autism Spectrum Disorder”. Menurut Pierangelo & Giuliani (2008) 

“Autism Spectrum Disorder” (ASD) adalah gangguan perkembangan asal 

neurobiologi yang boleh mempunyai kesan sepanjang hayat pada interaksi sosial, 

keupayaan untuk menyampaikan idea dan perasaan, imaginasi, dan pembinaan 

hubungan. Walaupun simptom autisme berbeza, namun terdapat beberapa ciri yang 

sama termasuklah, kelemahan berinteraksi, masalah keterlambatan dalam bidang 

kognitif, bahasa, perilaku dan komunikasi. Perbezaan dalam hubungan sosial 

kemungkinan ciri yang paling menonjol dalam diri kanak- kanak autisme. Kanak-

kanak ini kebiasaannya sukar memberi tindak balas atau respon kepada ibubapa 

ataupun penjaga yang lain. Menurut Leo Kanner (1943), kanak-kanak autisme adalah 

golongan yang tidak berkeupayaan menyesuaikan diri mereka secara normal dan 

mempunyai masalah komunikasi yang berkesan di sekeliling persekitarannya. 

 

1.2 PERNYATAAN MASALAH 

i. Kekurangan kepakaran dalam perkhidmatan pendidikan kanak-kanak autisme 

serta kekurangan kesedaran pendidikan khas untuk kanak-kanak autisme 

ii. Kekurangan alat bantu mengajar di pasaran yang mampu mengawal tingkah 

laku kanak- kanak autisme secara konsisten 

iii. Kekurangan teknik pembelajaran yang berkesan bagi kanak-kanak autisme di 

Malaysia. Pemikiran imiginasi kanak-kanak autisme sentiasa berkurangan, 

maka penulisan dan pembacaan yang kreatif tidak mampu difahami oleh 

kanak-kanak ini.  

 

1.3 PERSOALAN KAJIAN 

i. Apakah teknik pengajaran atau alat bantu mengajar yang sesuai untuk 

membantu proses pembelajaran kanak-kanak autisme.  

ii. Bagaimana cara untuk merekabentuk alat yang dapat menarik minat kanak- 

kanak autisme untuk menumpukan perhatian ketika sesi pembelajaran 

dijalankan. 

iii. Adakah alat dan perkhidmatan yang bakal dihasilkan mampu meningkatkan 

daya komunikasi mereka. 

iv. Adakah alat dan perkhidmatan yang bakal dihasilkan mampu mengawal 

tingkah laku kanak-kanak autisme untuk menumpukan perhatian kepada 

pengajaran dan pembelajaran yang disampaikan. 

 

1.4 OBJEKTIF KAJIAN 

i. Menganalisa tabiat dan karakteristik kanak-kanak austisme yang berumur 

antara 5-8 tahun dan seterusnya mencadangkan garis panduan untuk  

menghasilkan produk yang dapat membina keyakinan diri berkomunikasi 

kanak-kanak autistik. 

ii. Mengkaji kesesuaian produk bantu mengajar untuk guru pendidikan khas 

supaya kanak-kanak autisme dapat berinteraksi dengan baik. 

iii. Menghasilkan “Persona Blue Print” kaedah pengajaran dan pembelajaran 

untuk guru-guru pendidikan khas bagi kanak-kanak autistik. 

iv. Menghasilkan sebuah produk pengajaran dan pembelajaran khusus untuk 

menarik perhatian kanak-kanak autistik berinteraksi dengan guru-guru. 

1.5  SKOP KAJIAN 

  Kajian merangkumi aspek pengajaran dan pembelajaran kanak-kanak 

autisme yang berumur lima hingga lapan tahun di dalam kelas. Selain itu, 

kajian juga berfokus kepada ruang lingkup lebih kepada pendidikan, kaedah 

komunikasi, penjagaan dan pengawalan emosi serta tingkah laku kanak-kanak 

autisme. Menurut Siti Hodijah (2012), kanak-kanak autisme sebenarnya boleh 

mendengar dan melihat, namun kecacatan mental yang dihadapi 

menyebabkan mereka sukar untuk memahami dan menafsir maklumat yang 

diperoleh.  

  Menurut kenyataan oleh Siti Hodijah (2012) merujuk kepada kajian 

yang dilakukan oleh Light dan Drager (2007) menyatakan bahawa sesetengah 

kanak-kanak autisme tidak dapat membangunkan kemahiran pertuturan 

mereka sendiri dan memerlukan satu sistem komunikasi yang berkait dengan 

pengalaman, persekitaran dan interaksi mereka dengan orang dewasa. Hal ini 

menunjukkan bahawa kanak-kanak autisme amat memerlukan sistem 

pendidikan dan pembelajaran yang sesuai supaya masalah kanak-kanak 

tersebut dapat diatasi. Oleh hal yang demikian, peranan guru-guru   

pendidikan khas amat penting dalam membantu kanak-kanak autisme dalam 

pembelajaran dan komunikasi mereka. Guru-guru perlu berstrategi untuk 

mengatur kaedah-kaedah supaya dapat membantu menangani masalah kanak-

kanak yang menghidap autisme tersebut.  

1.6  LIMITASI KAJIAN 

i. Percampuran kanak-kanak kurang upaya yang berbeza masalah bersama-

sama kanak-kanak autisme dalam satu pusat pendidikan khas yang sama 

menyebabkan guru-guru dan para penjaga kurang fokus kepada permasalahan 

setiap pelajarnya. 

ii. Sekolah pendidikan khas yang terhad terutama di kawasan kota samarahan. 

iii. Jangka masa kajian yang begitu terhad disebabkan oleh pertembungan tarikh 

cuti persekolahan dengan waktu kajian. 

 

1.7 KESIMPULAN 

 Kanak-kanak berkeperluan khas seperti autisme perlu dididik sebaik mungkin 

mengikut kaedah-kaedah yang bersesuaian supaya mereka dapat menerima 

pengajaran dan pembelajaran yang diberikan. Usaha-usaha perlu dilakukan dalam 

menghasilkan satu rekabentuk perkhidmatan kepada guru-guru dan para penjaga 

kanak-kanak autisme ini supaya, kanak-kanak ini mendapat pendidikan yang 

sempurna,  dan boleh berdikari dan berinteraksi dengan masyarakat sekalilingnya. 

Produk pengajaran dan pembelajaran di sekolah khas masih kurang dan ada kalanya 

tidak sesuai untuk kanak-kanak autisme. Justeru itu, rekabentuk baru produk bantu 

mengajar perlu diwujudkan supaya dapat menyumbang kepada kepelbagaian produk 

sedia ada. 

BAB 2 

SOROTAN KAJIAN LEPAS 

2.0 PENGENALAN 

 Bab ini membincangkan tentang penyelidikan yang telah dijalankan  seperti 

kaedah perkhidmatan yang diberikan oleh guru-guru kepada kanak-kanak autisme 

dibawah didikan mereka. Perbincangan juga menjurus kepada pengenalan tentang 

apa itu autisme, statistik autisme dan masalah-masalah yang sering dihadapi oleh 

kanak-kanak autisme. Matlamat kajian ini dijalankan adalah untuk membantu para 

guru supaya dapat memberikan perkhidmatan pembelajaran yang terbaik kepada 

kanak-kanak autisme ini.  

 Disamping itu juga pendekatan menggunakan beberapa model yang 

disarankan oleh pengkaji terdahulu turut digunakan dalam kajian ini. Pelbagai isu 

akan diutarakan dalam kajian lepas yang berkaitan dengan persepsi,kesedaran dan 

kepuasan ibu bapa terhadap sistem pembelajaran yang diberikan oleh guru- guru 

kepada anak- anak mereka yang menghidapi masalah autistik. Kajian lepas yang 

merangkumi data-data dan maklumat mengenai individu ( kanak-kanak autistik yang 

terlibat) serta perubahannya dari semasa ke semasa apabila sesi pembelajaran 

diberikan. 

2.1  STATISTIK PENGHIDAP AUTISME DI MALAYSIA  

 Merujuk kepada statistik yang dikeluarkan oleh Kementerian Kesihatan 

melalui kajian pada tahun 2004, satu daripada 600 kelahiran adalah disahkan  

penghidap autisme di bawah usia 15 tahun. Hal ini bermaksud sehingga bulan Jun 

2013, kadar penghidap autisme pada kadar kelahiran tersebut adalah seramai 13, 333 

orang
1
. Menurut kajian yang dikeluarkan oleh Ministry of Education British 

Columbia 2000 pula, kanak-kanak autisme sering menunjukkan ketidakupayaan 

mereka dalam perkembangan sosial, komunikasi dan juga tingkah laku. Mereka 

mampu mendengar dan melihat.  

 Walau bagaimanapun, kecacatan mental yang mereka hadapi menyebabkan 

mereka sukar untuk memahami dan mentafsirkan maklumat yang diperoleh. Kajian 

yang dibuat oleh Gans, Kaylor, Bourgeoia dan Hadden(2008) menunjukkan bahawa 

kanak-kanak autisme ini tidak tahu memulakan pertuturan dan melibatkan diri dalam 

komunikasi. Pelbagai kaedah pengajaran yang sesuai dan kurikulum yang khusus 

perlu diwujudkan bagi memastikan kanak-kanak yang menghidap autisme ini turut 

mendapat keperluan pembelajaran yang sewajarnya dan dapat berkomunikasi dengan 

baik.  

 Menurut Jamila K.A. Mohamed (2005) di dalam buku yang bertajuk 

“Pendidikan Khas”, guru perlu bersikap realistik tentang apa yang diharapkan 

berkaitan dengan tingkah laku murid. Guru- guru juga perlu menyediakan garis 

panduan  dengan bijak dan cuba abaikan  insiden-insiden kecil selain perlu 

menggunakan variasi teknik bagi membentuk persekitaran pembelajaran yang lebih 

kondusif bagi membantu murid dengan keperluan khas. Cernahan (2006) juga 

                                                           
1. http://www.themalaysianinsider.com/bahasa/article/permata-kaji-kaedah-terbaik-untuk-

kanak-kanak-autistik Bernama, 3 Julai 2013.  diakses pada 20 April 2014 

http://www.themalaysianinsider.com/bahasa/article/permata-kaji-kaedah-terbaik-untuk-kanak-kanak-autistik
http://www.themalaysianinsider.com/bahasa/article/permata-kaji-kaedah-terbaik-untuk-kanak-kanak-autistik

menyatakan kanak-kanak autisme khususnya tidak sesuai mengikuti pembelajaran di 

kelas aliran perdana kerana kandungan pelajaran yang tidak memenuhi keperluan 

mereka serta penggunaan bahasa lisan sebagai dominan dalam arahan.  

 

2.2 MASALAH PEMBELAJARAN KANAK-KANAK AUTISME 

 Masalah pembelajaran merupakan satu masalah kronik yang dihadapi oleh 

kanak-kanak autisme. Masalah pembelajaran yang dihadapi oleh kanak –kanak ini 

berpunca daripada kecacatan perkembangan mental yang dialami oleh mereka. 

Menurut Michael Waldman, Sean Nicholson,& Nodir Adilov (2006) dalam jurnalnya 

menyatakan bahawa kanak-kanak autisme ini mengalami masalah separa buta akal. 

Mereka kurang memahami konsep pemahaman yang difikirkan oleh orang lain. 

Kelemahan atau ketidakupayaan dalam bahasa dan komunikasi menyebabkan ramai 

kanak-kanak autisme mengalami kesukaran dalam pembelajaran. Menurut Ministry 

of Education British Columbia (2000), Kanak-kanak autistik sering menunjukkan 

ketidakupayaan mereka dalam perkembangan sosial, komunikasi, dan juga 

tingkahlaku. Hal ini menyebabkan mereka tidak mampu memberikan tindak balas 

terhadap suatu ransangan seperti  bunyi- bunyian atau objek yang mereka lihat, Siti 

Hodijah (2012).   

2.3 MASALAH BAHASA DAN KOMUNIKASI KANAK-KANAK AUTISME 

 Masalah bahasa dan komunikasi merupakan isu utama individu Autisme. 

Matin dan Miller (1996) menyatakan bahawa masalah bahasa merujuk kepada 

ketidakupayaan seseorang kanak-kanak untuk menguasai kemahiran berbahasa yang 

terdiri daripada lima komponen utama bahasa iaitu sintaksis, fornologi, morfologi, 

semantik dan aspek pragmatik. Manakala komunikasi pula bermaksud satu proses 

informasi dipindahkan di antara dua atau lebih individu. Menurut Dunst, Lowe & 

Bartholomew (1990), komunikasi melibatkan mana-mana tingkah laku perlakuan 

sama ada disengaja atau tidak disengaja dan mempunyai maksud terhadap seseorang 

mengenai emosi atau fisiologi seseorang. 

 

2.4 KAEDAH DAN TERAPI UNTUK MEMBANTU KANAK- KANAK 

      AUTISME 

 Pelbagai jenis terapi yang digunakan untuk membantu kanak-kanak autisme 

menjalani kehidupan seharian, antaranya adalah terapi sosial, terapi fizikal, terapi 

bermain dan terapi bertutur. Menurut Akhbar Bernama
2
, Keseluruhan terapi ini telah 

dirangkulkan menjadi satu terapi yang dinamakan Applied Behaviour Analysis atau 

akronimnya disebut terapi ABA. Menurut Bernama lagi, terapi ABA adalah sejenis 

terapi yang berasaskan psikologi dan memerlukan seorang juruterapi untuk 

memberikan ransangan kepada kanak-kanak autisme. Tujuan terapi ini dijalankan 

adalah untuk mengurangkan tingkah laku yang berlebihan atau tidak wajar. 

Manakala dalam kemahiran sosial pula ABA menggunakan teknik berkumpulan dan 

bercerita. 

                                                           
2
 http://www.themalaysianinsider.com/bahasa/article/permata-kaji-kaedah-terbaik-untuk-kanak-

kanak-autistik Bernama, 3 Julai 2013.  diakses pada 20 April 2014 

http://www.themalaysianinsider.com/bahasa/article/permata-kaji-kaedah-terbaik-untuk-kanak-kanak-autistik
http://www.themalaysianinsider.com/bahasa/article/permata-kaji-kaedah-terbaik-untuk-kanak-kanak-autistik

